
 

Согласно член 66 и 108 од Законот за основното образование („Службен 
весник на РСМ“ бр.161/19, 229/20, 3/25 и 74/25), Училишен одбор при ООУ„Димката 
Ангелов- Габерот“ с. Ваташа, донесе 

 
                ПРОГРАМА  
  за  превенција од злоупотреба на алкохол, тутун, дроги и други  
                             психотропни супстанции  
 

Вовед 
                    Член 1 

Употребата и злоупотребата на различни психоактивни супстанци, легални и 
нелегални дроги, негативно се рефлектира на севкупното живеење и 
функционирање – на индивидуален, професионален, семеен и социјален план, 
предизвикувајќи големи страдања и загуби. 

 
Цел 
                                                          Член 2 
         Програмата има за цел превенција од злоупотреба на алкохол, тутун, опојни 
дроги и други психотропни супстанции кај учениците при ООУ„Димката Ангелов-
Габерот“ с. Ваташа. 
 
Потреба од програмата 
                                                          Член 3 

          Сознанието за постојаното намалување на просечната возраст на злоупотреба 
на недозволени дроги и возраста на започнување на нивно консумирање е една од 
причините за потреба од актуелизација на појавата на оваа проблематика во 
училиштето. Потребно е навремено детектирање и реагирање за полесно 
надминување на проблемот, со  информирање на учениците од штетноста која ја 
предизвикуваат алкохолот, дрогата и другите психотропни супстанци.  Исто така и 
сознанието дека болестите на зависност се водачи во светот според застапеноста, 
темпото на ширење, степенот на штетност по здравјето, социјалната благосостојба. 
 

Акцентот во Превентивната програма за работа се става врз методите и 
формите на работа кои ќе бидат насочени кон самостојно увидување на ученикот за 
неговото погрешно однесување, и развивање на способности, изнаоѓање методи, 
начини и постапки за детектирање и рано реагирање за полесно надминување на 
проблемот. 
            Работата во ООУ„Димката Ангелов-Габерот“ с. Ваташа ќе ја насочиме кон 
надминување на појавата на болести на зависност преку: 

➢ рана детекција на учениците кои манифестираат симптоми на злоупотреба 
на некои супстанци, 

➢ индивидуализација во работата со учениците, 
➢ групна работа со учениците со исти проблеми, 
➢ изнаоѓање различни начини за надминување на проблемот, 
➢ соработка со различни институции кои третираат дадени проблеми, 
➢  организирање на средби со учениците кои имаат одреден проблем со нивните 

родители или стручни лица за дадената проблематика, 
➢ давање навремени информации на учениците за штетноста која ја предизвикува 

злоупотребата на некои супстанци или материи, 
➢ организирање работилници со учениците. 

 
 



 
Активности за реализирање на програмата 
 
                     Член 4 

Училиштето реализира активности преку задолжителните и изборните предмети, 
со интегрирање на содржини кои се однесуваат на штетноста и последиците од употреба 
на овие супстанци. Содржините се резлизираат преку едукативни и интерактивни игри и 
работилници, прикази на реални случаи, проекција на видеа што ја прикажуваат 
опасноста и последиците од злоупотребата, како и интерактивни дискусии и квизови за 
препознавање на ризично однесување. 

 
                                                    Член 5 
Во рамки на други активности училиштето организира: 

✓ Спортски и рекреативни активности за квалитетно користење на слободното време,  
✓ Работилници за градење отпорност на врснички притисок и развивање вештини за 

донесување здрави одлуки и избори,  
✓ Работилници за емоционална интелигенција, самоконтрола и справување со стрес 

без користење штетни супстанци, 
✓ Клубови и волонтерски активности како алтернатива на ризично однесување и 

учество во кампањи за здрав живот и безбедна средина.  
 
                                                      Член 6 

        Советодавната работа се спроведува преку индивидуални разговори со ученици 
кои покажуваат знаци на злоупотреба или се под ризик, советување за лична 
самоконтрола, емоционална стабилност и друго. Училиштето спроведува: 

➢ Рана детекција на ученици кои злоупотребуваат различни супстанци и материи; 
➢ Изнаоѓање на методи и техники за работа со еден или група на ученици кои 

злоупотребуваат различни супстанци и материи; 
➢  Заеднички ангажман на учениците, родителите, наставниците, стручните 

соработници и надлежните институции за поуспешно надминување 
напроблемот; 

➢ Обезбедување на услови за реализација на индивидуалните и групните 
средби со учениците кои злоупотребуваат и обезбедување на контакти со 
институции кои работат на актуелната проблематика со цел да помогнат за 
полесно надминување на проблемот; 

➢  Организација на различни работилници со учениците, нивно вклучување во 
различни активности во училишниот живот и во различни форми на 
општествено - хуманитарна работа; 

➢ Постојано следење на однесувањето на ученикот во и надвор од училиштето; 
➢ Согледување на постигањата на учениците пред детектирање на проблемот, 

за време на манифестирање на зависноста и после нејзиното надминување; 
➢ Упатување во соодветни институции на учениците кои нема да успеат да ја 

надминат манифестираната зависност и злоупотреба. 
 

 
                                                     Член 7 
Учениците подготвуваат и реализираат кампањи, едукативни видеа и јавни 

активности за промоција на здрави стилови на живот, иницираат спортски и рекреативни 
активности, со цел промоција на здрав начин на живот, спроведуваат анкети и 
истражувања за навиките на младите и предлагаат мерки за подобрување. 

 
 
 



 
               Член 8 
 
             За вработените и родителите училиштето организира: 

• Активности за препознавање на знаци на злоупотреба и интервенција; 

• Воспоставување на систем за координација со стручната служба и следење на 
ученици под ризик;  

• Програми за јакнење на самодоверба, справување со стрес и градење на здрави 
навики, кампањи и јавни активности за промоција на здрав живот и информирање 
за штетноста на супстанците,  

• Соработка со здравствени установи, локални центри за превенција и експерти за 
зависности. 

  
 

Завршни одредби  

                           Член 9 

       Програмата за превенција од злоупотреба на алкохол, тутун, дроги и други                        
психотропни супстанции стапува во сила со денот на нејзиното донесување. 
 

Ваташа,  
арх.бр. 01- 335/7 
31.10.2025 година 
 
 
                                                Училишен одбор при  
                  ООУ„ Димката Ангелов- Габерот“ с. Ваташа,  
          Претседател, 
        Грозда Динова_______________ 

 
 
 

 

 

 

 

 

 

 

 

 

 

Изработил, 
Секретар администратор кој врши благајнички и слични работи 

Гордана Манева, ___________ 

 

 

 



Согласно член 66 и 108 од Законот за основното образование („Службен весник 

на РСМ“ бр.161/19, 229/20, 3/25 и 74/25),  Училишен одбор при  ООУ „Димката Ангелов - 

Габерот“ с.Ваташа, Кавадарци, донесе 

 

                                                        О Д Л У К А 

             за донесување на ПРОГРАМА  за  превенција од злоупотреба       
   на алкохол, тутун, дроги и други  психотропни супстанции  

 
 
 
                                                             Член 1 
               Се донесува ПРОГРАМА за превенција од злоупотреба  на алкохол, тутун, 
дроги и други  психотропни супстанции  при ООУ „Димката Ангелов - Габерот“ с.Ваташа. 
 
                                                             Член 2 
            Програмата има за цел превенција од злоупотреба на алкохол, тутун, опојни 
дроги и други психотропни супстанции кај учениците во ООУ„Димката Ангелов-Габерот“ 
с. Ваташа. 
 

                                                  Член 3 
        Директорот на училиштето е одговорен за спроведување и следење на примената 
на Програмата за  превенција од злоупотреба на алкохол, тутун, дроги и други  
психотропни супстанции. 
 

                                                 Член 4 

       Оваа Одлука влегува во сила со денот на донесувањето. 

 
с.Ваташа, Кавадарци 
арх.бр. 02- 335/8 
 31.10.2025 г.             
 
                                                         
                                                                  Училишен одбор при 

           ООУ „Димката Ангелов- Габерот“ с. Ваташа 
                        претседател, Грозда Динова__________ 
 
 
 
 
 
 
 
Изработил, 

Гордана Манева___________ 

 

 


